
ಗೆ. 
ಕಾರ್ಯನಿರ್ವಾಹಕ ಇಂಜಿನಿಯರ್ (ವಿ)
ಬೆ ವಿ ಕಂ ವಿಭಾಗ ಕಚೇರಿ,
 ಕುಣಿಗಲ್.
ವಿಷಯ: ಕಾರಣ ಕೇಳಿ ನೋಟಿಸ್ ಗೆ ಸಮಜಾಯಿಷಿ ನೀಡುವ ಬಗ್ಗೆ. 
ಉಲ್ಲೇಖ: ಕಾನಿಇಂ (ವಿ)/ಲೆ ಅ/ಸಲೆಅ/ಹಿಸ(ಸಿ)/2024-25/2447-49/15.03.2025

ಈ ಮೇಲ್ಕಂಡ ವಿಷಯ ಮತ್ತು ಉಲ್ಲೇಖಕ್ಕೆ ಸಂಬಂಧಿಸಿದಂತೆ ತಾವುಗಳು ದಿನಾಂಕ:01.02.2025, 03.02.2025, 04.02.2025, 06.02.2025,ಮತ್ತು 01.03.2025 ರಂದು ಬ್ಯಾಂಕಿಗೆ ಅಂತಿಮ ಶಿಲ್ಕನ್ನು ಪೂರ್ಣವಾಗಿ ಜಮೆಮಾಡದೆ ಹಣ ದುರುಪಯೋಗ ಪಡಿಸಿಕೊಂಡಿರುತ್ತೀರಿ ಎಂದು ಈ ಬಗ್ಗೆ ಸಮಜಾಯಿಷಿ ಕೇಳಿ ನೋಟಿಸ್ ನೀಡಿರುವುದಕ್ಕೆ ನಾನು ಸೂಕ್ತ ಸಮಜಾಯಿಷಿಯನ್ನು ಈ ಕೆಳಕಂಡಂತೆ ನೀಡಿರುತ್ತೇನೆ.
[bookmark: _Hlk193452433]ದಿ:31.01. 2025 ರಂದು ನಗದು ಕೌಂಟರ್ ನಲ್ಲಿ ಮಧ್ಯಾಹ್ನ 2 ಗಂಟೆಯ ವರೆಗೆ ಮಾತ್ರ ಕೆಲಸ ನಿರ್ವಹಿಸಿ, ವಸೂಲಾತಿ ಯಲ್ಲಿ ರೂ, 164600/- ಗಳನ್ನು ಬ್ಯಾಂಕಿಗೆ ಜಮೆ ಮಾಡಿ, ಉಳಿದ ಮೊತ್ತವನ್ನು ಗಡಿಬಿಡಿಯಲ್ಲಿ ಚೆಸ್ಟ್ ನಲ್ಲಿಟ್ಟು, ನಂತರ ಶ್ರೀ ಅಭಿಲಾಶ್, ಸಹಾಯಕ, ರವರಿಗೆ ಮಧ್ಯಾಹ್ನ ಬರುವಂತಹ ರಶೀದಿ ಡ್ರಾ ಮಾಡಲು ಮತ್ತು ವಸೂಲಾದ ಹಣವನ್ನು ಚೆಸ್ಟ್ ನಲ್ಲಿ ಇಡಲು ತಿಳಿಸಿ  ಆದರೆ ಮರೆತು ಚೆಸ್ಟ್ ಕೀ ನೀಡದೆ ತುಮಕೂರಿನಲ್ಲಿ ನಡೆಯುತ್ತಿದ್ದ ಐಡಿಯಾ ಇನ್ಫಿನಿಟಿ ತರಬೇತಿಗೆ ಹಾಜರಾಗಲು ತೆರಳಿದ್ದೆನು. ತರಬೇತಿಯು ಆ ದಿನ ಸಂಜೆ 06:30 ಕ್ಕೆ ಗಂಟೆಗೆ ಮುಗಿದ ಕಾರಣ ನಾನು ಅದೇ ದಿನ ಬೆಂಗಳೂರಿನ ನನ್ನ ಅಕ್ಕನ ಮನೆಗೆ ಹೋಗಿದ್ದೆನು ಮರುದಿನ ದಿನಾಂಕ:01.02.2025 ರಂದು ಕಚೇರಿಗೆ ಹಾಜರಾಗಿರುತ್ತೇನೆ ಆದರೆ ಆ ದಿನ ಸಾಫ್ಟ್ವೇರ್ ಸಮಸ್ಯೆಯಿಂದ ನಗದು ಕೌಂಟರ್ ಓಪನ್ ಆಗಿರುವುದಿಲ್ಲ ಮತ್ತು ನೆಟ್ವರ್ಕ್ ಸಮಸ್ಯೆಯಿಂದ ಕಲೆಕ್ಷನ್ ರಿಪೋರ್ಟ್ ಗಳು ದೊರಕಿರುವುದಿಲ್ಲ. ಅಲ್ಲದೆ ಬ್ಯಾಂಕಿಗೆ ರೆಮಿಟನ್ಸ್ ಮಾಡುವ ಸಮಯದಲ್ಲಿ ಚೆಸ್ಟ್ ಕೀ  ನನ್ನ ಅಕ್ಕನ ಮನೆಯಲ್ಲೇ ಉಳಿದಿರುವುದು ನನ್ನ ಗಮನಕ್ಕೆ ಬಂದಿತು. ತಕ್ಷಣ ನನ್ನ ಅಕ್ಕನಿಗೆ ಕರೆ ಮಾಡಿ ಕೀ ಹುಡುಕಿ ಇಡಲು ತಿಳಿಸಿ ದಿ:31.1.2025 ರ ಉಳಿಕೆ ಹಣ 20,000/- ರೂಗಳನ್ನು ಬ್ಯಾಂಕಿಗೆ ಜಮೆ ಮಾಡಿರುತ್ತೇನೆ. ಮರುದಿನ ದಿ.02.02.2025 ರಜಾ ಇದ್ದ ಕಾರಣ ಅಕ್ಕನ ಮನೆಗೆ ತೆರಳಿ ಇಡೀ ದಿನ ಕೀ ಹುಡುಕಿದರೂ ಸಿಕ್ಕಿರುವುದಿಲ್ಲ ನನ್ನ ಅಕ್ಕನ ಮಗಳು ಆಟ ಆಡುತ್ತಾ ಎಲ್ಲಿಯೋ  ಇಟ್ಟಿದ್ದಾಳೆ  ಹುಡುಕಿಕೊಡುತ್ತೇವೆ ಎಂದು ತಿಳಿಸಿದರು ನಾನು ಮರುದಿನ ದಿ: 03.02.2025 ಕಚೇರಿ ಕೆಲಸಕ್ಕೆ ಹಾಜರಾಗಿರುತ್ತೇನೆ.
ಈ ವಿಚಾರವನ್ನು ಮೇಲಾಧಿಕಾರಿಗಳಿಗೆ ತಿಳಿಸಿದರೆ ಸಮಸ್ಯೆ ಆಗುತ್ತದೆ ಮತ್ತು ಕೀ ಸಿಗಬಹುದೆಂಬ ಭರವಸೆಯಿಂದ ಮೇಲಾಧಿಕಾರಿಗಳ ಗಮನಕ್ಕೆ ತಂದಿರುವುದಿಲ್ಲ. ಹಾಗೂ ಅದೃಷ್ಟವಶಾತ್ ಚೆಸ್ಟ್ ಕೀ ಯು ದಿ:06.02.2025 ರ ಸಂಜೆ ಕೀ ಸಿಕ್ಕಿದೆ ಎಂದು ನನ್ನ ಅಕ್ಕ ಕರೆ ಮಾಡಿದ್ದರು ಕೀ ಪಡೆದುಕೊಂಡು ನಂತರದ ದಿನಗಳಲ್ಲಿ ದಿ.07.02.2025 ರಿಂದ ಬ್ಯಾಂಕಿಗೆ ಅಂತಿಮ ಶಿಲ್ಕುವಿನ ಜೊತೆಗೆ ವಸೂಲಾದ ಹಣವನ್ನು ಬ್ಯಾಂಕಿಗೆ ಪೂರ್ಣವಾಗಿ ಜಮೆ ಮಾಡುತ್ತಾ ಬಂದಿರುತ್ತೇನೆ. ಕೀ ಸಿಕ್ಕದಿರುವ ಕಾರಣ ದಿ: 03.02.2025, 04.02.2025. & 06.02.2025 ರಂದು ನನ್ನ ಬಳಿ ಇದ್ದ ಹಣವನ್ನು ಬ್ಯಾಂಕಿಗೆ ಜಮೆ ಮಾಡಿರುತ್ತೇನೆ.
ಮತ್ತು ತಾವುಗಳು ದಿನಾಂಕ 1.3.2025 ರಂದು ಅಂತಿಮ ಶಿಲ್ಕು ರೂ, 73,803/- ವಸೂಲಾತಿ ರೂ, 53,318/- ರೆಮಿಟೆನ್ಸ್ ರೂ, 50,000/- ಕೊರತೆ ರೂ, 23803/- ರ ಬಗ್ಗೆ ಕಾರಣ ಕೇಳಿ ನೋಟಿಸ್ ನೀಡಿರುತ್ತೀರಿ,
[bookmark: _Hlk193453039]ಆದರೆ ನಾನು ನಗದು ಕೌಂಟರ್ ಜೊತೆಗೆ ಜನರಲ್ ಕ್ಯಾಶಿಯರ್ ಆಗಿ ಕಾರ್ಯನಿರ್ವಹಿಸುತ್ತಿದ್ದು ತಮಗೆ ತಿಳಿದಿರುವ ವಿಚಾರ ಎಂದು ಭಾವಿಸುತ್ತೇನೆ ಹಾಗಾಗಿ ಆ ದಿನ ಒಂದನೇ ತಾರೀಕು(01.03.2025)  ಆಗಿದ್ದರಿಂದ ಆನ್ಲೈನ್ ನಲ್ಲಿ ಬರುವ ATP,KHAJANE-2,NF ಮುಂತಾದಂತಹ ವಸೂಲಾತಿಯನ್ನು ರಿಪೋರ್ಟ್ ತೆಗೆದು ಕ್ಯಾಶ್ ಬುಕ್ಕಿನಲ್ಲಿ ಬರೆದು ಮತ್ತು ಕ್ಯಾಶ್ ಬುಕ್ಕಿಗೂ ಬ್ಯಾಂಕಿನ ಪಾಸ್ ಶೀಟ್ ಗೂ ಪೂರ್ತಿ ಫೆಬ್ರುವರಿ ತಿಂಗಳ ವಸೂಲಾತಿ ಮತ್ತು ರೆಮಿಟೆನ್ಸ್ ಸಮನ್ವಯಗೊಳಿಸಬೇಕಾಗಿದ್ದರಿಂದ ಮತ್ತು ನಗದು ಕೌಂಟರ್ ಕಾರ್ಯನಿರ್ವಹಿಸಬೇಕಾಗಿದ್ದರಿಂದ ಆ ದಿನ ಒತ್ತಡದಲ್ಲಿ ರೆಮಿಟೆನ್ಸ್ ಮಾಡಬೇಕಾದರೆ ಸಮಯ ಮಧ್ಯಾಹ್ನ 3:55 ಆಗಿತ್ತು. ಬ್ಯಾಂಕ್ 4:00 PM ಗೆ ಮುಚ್ಚುವುದರಿಂದ ತರಾತುರಿಯಲ್ಲಿ ಕೌಂಟರ್ ನಲ್ಲಿದ್ದ ಹಣವನ್ನು ಬ್ಯಾಂಕಿಗೆ ತೆಗೆದುಕೊಂಡು ಹೋಗಿ ಡಿನಾಮಿನೇಷನ್ ಬರೆದು ನೋಡಿದಾಗ ಕೇವಲ  ರೂ, 50,000/- ಇದ್ದಿದ್ದು ನನ್ನ ಗಮನಕ್ಕೆ ಬಂದಿತು ತಕ್ಷಣ ನಾನು ಬ್ಯಾಂಕಿನ ಕ್ಯಾಶಿಯರಿಗೆ ‘’ಸರ್ ನಾನು ರೂ, 50,000/- ರೂಗಳ ಒಂದು ಬಂಡಲ್ ಮರೆತು ಬಂದಿದ್ದೇನೆ ತರುತ್ತೇನೆ’’ ಎಂದಾಗ ಅವರು ‘’ಈಗ ಸಮಯವಾಗಿದೆ ಇರುವಷ್ಟು ಹಣ ಕಟ್ಟಿ ಆಮೇಲೆ ಉಳಿಕೆ ಹಣ ತನ್ನಿ ಎಂದರು’’ ನಾನು ರೂ 50,000/- ಕಟ್ಟಿ ಅವರಿಗೆ ಹೇಳಿ ಮರಳಿ ಕಚೇರಿಗೆ ಬಂದು ರೂ, 50,000/- ಹಣ ತೆಗೆದುಕೊಂಡು ಹೋದಾಗ ಬ್ಯಾಂಕ್ ಕ್ಲೋಸ್ ಮಾಡಿದ್ದರು ಕ್ಯಾಶಿಯರ್ ಗೆ ಹಣ ಕಟ್ಟಿಸಿಕೊಳ್ಳಲು ವಿನಂತಿಸಿದರೂ ಸಹ  ಒಪ್ಪಲ್ಲಿಲ್ಲ. ನಾನು ಮರಳಿ ಕಚೇರಿಗೆ ಬಂದು ಹಣವನ್ನ ಲೆಕ್ಕಾಚಾರ ಮಾಡಿ ಕ್ಯಾಶ ಬುಕ್ ಬರೆದು ಅಂದಿನ ಅಂತಿಮ  ಶಿಲ್ಕು ರೂ,77121/- ರೂಗಳನ್ನು ಭದ್ರವಾಗಿ ಚೆಸ್ಟ್ ನಲ್ಲಿ ಇಟ್ಟು ಹಿರಿಯ ಸಹಾಯಕರಿಗೆ ತಿಳಿಸಿ ಕ್ಯಾಶ್ ಕ್ಲೋಸ್ ಮಾಡಿಸಿ ಹೋಗಿರುತ್ತೇನೆ. ಮರುದಿನ 03.03. 2025 ರಂದು ಅಂತಿಮ ಶಿಲ್ಕುವಿನ  ಜೊತೆಗೆ ವಸೂಲಾದ ಹಣವನ್ನ ಬ್ಯಾಂಕಿಗೆ ಜಮೆ ಮಾಡಿರುತ್ತೇನೆ 
ಇದೆಲ್ಲವೂ ನನ್ನ ಬೇಜವಾಬ್ದಾರಿಯಿಂದ ಮತ್ತು ಕರ್ತವ್ಯದಲ್ಲಿನ ನಿರ್ಲಕ್ಷತೆಯಿಂದ ನಡೆದಿದೆ ಹೊರತು ನಾನು ಹಣವನ್ನು ದುರುಪಯೋಗಪಡಿಸಿಕೊಂಡಿಲ್ಲ ಎಂದು ಈ ಮೂಲಕ ತಮ್ಮಲ್ಲಿ ವಿನಂತಿಸಿಕೊಳ್ಳುತ್ತೇನೆ. ಅಲ್ಲದೆ ನಾನು ನಾಲ್ಕು ವರ್ಷದಿಂದಲೂ ನಗದು ಕೌಂಟರ್ ಮತ್ತು ಜನರಲ್ ಕ್ಯಾಶಿಯರ್ ಆಗಿ ಕಾರ್ಯನಿರ್ವಹಿಸುತ್ತಾ ಬಂದಿದ್ದೇನೆ ಈ ಹಿಂದೆ ಎಲ್ಲೂ ಸಹ ಈ ತರಹದ ಸಮಸ್ಯೆಯಾಗಿಲ್ಲವೆಂಬ ಅಂಶವನ್ನು ತಮ್ಮ ಗಮನಕ್ಕೆ ತರಬಯಸುತ್ತೇನೆ ನನ್ನ ಬೇಜವಾಬ್ದಾರಿತನ ಕರ್ತವ್ಯದಲ್ಲಿನ ನಿರ್ಲಕ್ಷತೆ ಉದಾಸೀನತೆ ಇಷ್ಟಕೆಲ್ಲ ಕಾರಣವಾಗಿದೆ. ಕಂಪನಿಯ ಆರ್ಥಿಕ ನಷ್ಟ ಮತ್ತು ಹಣ ದುರುಪಯೋಗಪಡಿಸಿಕೊಂಡಿಲ್ಲ ಎಂದು ಈ ಮೂಲಕ ತಮ್ಮಲ್ಲಿ ವಿನಮ್ರವಾಗಿ ವಿನಂತಿಸಿಕೊಳ್ಳುತ್ತಿದ್ದೇನೆ ಇನ್ನು ಮುಂದೆ ಈ ತರಹದ ನಿರ್ಲಕ್ಷತೆ ಉದಾಸೀನತೆ ಮಾಡುವುದಿಲ್ಲವೆಂದು ಒಂದು ವೇಳೆ ಮಾಡಿದ್ದು ಕಂಡು ಬಂದರೆ ಕಂಪನಿ ನಿಯಮಾನುಸಾರ ನಿರ್ಧಾಕ್ಷಿಣ್ಯ ಕ್ರಮ ಕೈಗೊಳ್ಳಿ ಎಂದು ಹಾಗೂ ತಾವುಗಳು ದಯಮಾಡಿ ಈ ನಿರ್ಲಕ್ಷತೆಯಿಂದ ಆದ ತಪ್ಪುಗಳನ್ನು ಮನ್ನಿಸಿ ಮುಂದೆ ಜಾಗರೂಕತೆಯಿಂದ ಕೆಲಸ ನಿರ್ವಹಿಸಲು ಅವಕಾಶ ಮಾಡಿಕೊಡಬೇಕೆಂದು ತಮ್ಮಲ್ಲಿ ಈ ಮೂಲಕ ಬೇಡಿಕೊಳ್ಳುತ್ತಿದ್ದೇನೆ. 

